
Fan olimpiadalari bo‘yicha iqtidorli o‘quvchilar bilan ishlash departamenti 

1-bólim. Hárbir soraw 0,9 ball menen bahalanadı. 

1.Dórendi kelbetlik qatnasqan gápti anıqlań.  

A. Jaman dos jawdan artıq.  

B. Haqıyqıy bir juldız jarq etti.  

C. Watan kúnnen sulıw,altınnan qımbat.  

D. Jasıl japıraqlar sıldırlap tur. 

 

2. Usı qırq qız ishinde, Biyday reń, qoy kózli, 

Aqıllı, awır minezli, Júregi attıń basınday, 

Shaqqan, shaqmaq tasınday, Sárbinaz sulıw bar edi. («Qırq qız») 

Qosıq qatarındaǵı kelbetliklerdi dúzilisi boyınsha anıqlań.  

A.Bir dara kelbetlik ,altı qospa kelbetlik.  

B. Eki kelbetlik ,altı qospa kelbetlik 

C. Bir dórendi kelbetlik ,bes qospa kelbetlik . 

D. Úsh dara kelbetlik ,bes qospa kelbetlik 

 

3. Jipgileń- sóziniń mánisin tabıń. 

A. Qozılaytuǵın qoy  

B. Ílaq, qozılardı bir qatar dizip baylaw  

C. Jerdegi shóp-shardıń jawın yamasa shıq túsip jumsaq bolıwı  

D. Nárete toqıǵanda qollanılatuǵın qural  

 

4. Buyrıq tańlaq qatnasqan gáprti anıqlań.  

 A, Jarıqlıq, kólik degenge ne jetsin, mútáj waqtında isińe jaraydı.  

 B. Zalım Turdıqılısh buǵıp qaldı, ox neteseń.  

 C. Apıray bala, jalpaq betli, murnınıń ústi jumalaq birew baldaǵın alıp jolǵa shıqtı ǵoy.  

 D. — Ata, harma! — dep Sadullanıń betine qaradım.  

  

5. Betlik almasıǵı qatnasqan iyesiz gápti tabıń.  

A. Bul zatlardı qozǵap bolmaydı.  

B. Onı sózden utıp bolmaydı. 

C. Jumısqa aralasqalı berli neler islep, nelerdi qoydım, onıń bárine esap bere almayman.  

D. Oylasıqtıń salmaǵı ózine túsip turǵanın sezip, waqıttı uzaqqa sozǵısı kelmedi. 

  

6. Jay gápleri qatnaslıq sóz arqalı baylanısıp,bas gápiniń baslawıshı siltew almasıǵı nan bolǵan qospa gápti 

tabıń.  

A. Qaysı úy tatıwlıqta paraxat ómir keshirse, sol úy baxıtlı. 

B. Bizde kimdur birew nızamdı buzsa, onı keshiremiz. («E.Q»).  

C. Kim jaman oqısa sol jumıs islep te jarıtpaydı.  

D. Balasınıń islegen erlikleri ǵarrıǵa qanday unaǵan bolsa, Aysánemge de sonday unadı. 

 

7. Bálkim, oǵan shorılardıń ózleri bir bále qılǵan shıǵar, bolmasa biziń hayallar araǵa ot taslawı itimal. 

Qospa gáptiń qaysı túrine kiredi?       

A.Qarsılas mánili dánekerli dizbekli qospa gáp  

B.Gezekles mánili dánekerli dizbekli qospa gáp   

C. Biriktiriwshi mánili dánekerli dizbekli qospa gáp  

D. Awıspalı mánili dánekerli dizbekli qospa gáp  

 

8. Qospa gáptiń quramındaǵı jay gápler qanday grammatikalıq qurallar arqalı baylanısadı?  

 A. Dánekerlik xızmettegi sózler, hal feyil, kelbetlik feyil,atawısh feyil, qatnaslıq sózler     

 B. Dáneker hám dánekerlik xızmettegi sózler, qatnaslıq sózler, bayanlawısh formalar, intonaciya arqalı 

 C. Dáneker hám dánekerlik xızmettegi sózler, hal feyil, qatnaslıq sózler   

 D. Dáneker, qatnaslıq sózler, bayanlawısh formalar,  

 

9. Ǵawashanı kóp tárbiyalasań ,ónimdi de kóp alasań. Feyil bir bas aǵzalı gáptiń túrin anıqlań?  

 A. Iyesi belgili gáp     B. Iyesi belgisiz gáp  

 C. Iyesiz gáp      D. Iyesi ulıwmalasqan gáp  

 

10. Ótesh shayırdıń didaktikalıq qosıǵı qaysı?   

 A.«Kókózek»   B.«Jetermen»   C. «Asarman»  D. «Sáwmeymen» 

  

2-bólim. Hárbir soraw 1,5 ball menen bahalanadı. 

11. Bar joq sózleri tolıqsız feyiller menen dizbeklesip, qospa bayanlawısh xızmetinde kelgende qalay 

túrlenedi. 

A. Úsh bette ,birlik sanda tartımlanadı   

B. Úsh bette, kóplik sanda tartımlanadı   

C. Úsh bette,birlik . kóplik sanlarda tartımlanadı   

D. Úsh bette, birlik sanda seplenedi.  

 

12. Iyelik sepligindegi sóz benen dizbeklesip,waqıtlıq mánini bildirgen atawısh tirkewish qatnasqan gápti 

tabıń.  

A. Dalańlıqtıń ústine kún arqan boyı kóterildi.  

B. Bul ásbaplardıń bári de qardıń astında jatır.  

C. Mátjan jumıstan yarım aqshamda, geyde tańnıń aldında keledi.  

D. Bir saparı aǵayinli ekewi usınıń ústinde tóbelesip te qaldı. 

 

13. Feyil tirkewishlerden qaray, qarap tirkewishleri barıs sepliginegi sózler menen qollanılǵanda orın, waqıt 

hám ... mánilerin bildiredi. Kóp noqattıń ornina qaysı juwaptaǵı sózdi qoyıwǵa boladı?  

A.Sın    B. Maqset   C. Shárt   D. qarsılaslıq 

  

14. Gerbish tóselgen bul jaydıń aynası joq, tek ǵana maylı qaǵaz jabıstırılǵan tóbedegi túńlikten qurttay jarıq 

túsip turadı. Qospa gáptiń qaysı túrine kiredi?        

A.Qarsılas mánili dánekerli dizbekli qospa gáp  

B.Gezekles mánili dánekerli dizbekli qospa gáp  

C. Biriktiriwshi mánili dánekerli dizbekli qospa gáp  

D. Awıspalı mánili dánekerli dizbekli qospa gáp  

 

15. Aldınǵı arba qaydan júrse, sońǵı arba da sonnan júredi. Qospa gáptiń quramındaǵı jay gápler ne arqalı 

baylanısqan? 

A. qarsılas dánekerler     B. dánekerlik xızmettegi kómekshi sóz  

C. Shárt meyil       D.dizbeklewshi dáneker  

 

16. Awıspalı dánekerli dizbekli qospa gáptiń jay gáplerin baylanıstırıwshı dánekerlerdi anıqlań?  

A. ne   B. solay da   C.tek    D.geyde           

 

17. Ayırımlanǵan aǵzalar máni hám intonaciyalıq ózgesheligine qaray gáptiń basqa aǵzalarınan ne arqalı 

ayırılıp jazıladı? 

A. útir , qos noqat     B. útir , sızıqsha  

C. qos noqat, sızıqsha    D. útir , sızıqsha , qos noqat    

18. Baǵına baylanısqan sóz dizbeginiń seplik qosımtalı tirkewishli sózlerdi talap etip turǵan sóz ne dep 

ataladı? 

 A.Baǵındırıwshı.   B. Baǵınıńqı   C. Dizbeklewshi  D. Túsindiriwshi  

 

19. Buyrıq meyildiń II bettegi túrine –shı, -shi, - ós, -shesh janapaylarınıń qosılıwı arqalı qanday gáp 

ańlatıladı?  

 A.Buyrıq gáp   B. Xabar gáp   C. Úndew gáp  D. Soraw gáp 

 

20. Onda xalıqtıń ruwxıy baylıǵı, mádeniy rawajlanıwınıń kórinisleri, kórkem sóz sheberleriniń ózi jasaǵan 

zamanlarına bolǵan kóz-qarasları jámlengen? 

  A. Mádeniyat   B. Tarıyx   C. Ádebiyat    D. Dástúr  

 

3-bólim. Hárbir soraw 2,6 ball menen bahalanadı. 

21. Jay gáplerdi baylanıstırıwshı dánekerler nadurıs qollanılǵan gápti anıqlań.  

 A. Ishinde Nurımbet atam da bar edi, átteń ózi esitpey ketti.     

 B. Tońlar birde jibisti, gá jer beti qatqalaq bolıp qatıp qaldı. 

 C. Jol-jónekey aqsańlap basqan awırıw ayaǵı bazda jerdi dúńkiydi, gá  

shóp tırnaydı.  

 D. Ismayıl sonsha jol júrdi, al elden dárek joq. 

 

22. Atası bul portfeldi kóshpeli avtolavkadan satıp aldı. Gápte anıqlawıshlıq qatnastaǵı sóz dizbegi neshew?  

 A.1    B. 2   C. 3    D.4  

 

23. Patshalar turǵan taxtında, Onıń dáwleti baxtında , 

  Amangeldiniń waqtında. ______________. Izin dawam ettiriń.  

 A. Neshshe xannan inam keldi   B.Túrli-túrli inam keldi 

 C. Jarlıq mórli nıshan keldi     D. Neshe túrli zaman keldi 

       

24.— Tek júrgen, toq júredi, — degendey tek júrgeniń jaqsı edi, endi seni haqı bermey quwıp jiberedi 

ǵoy.— Bári bir urmaǵan menen mına ólgen qoylardıń tólewi ushın biziń bárimizdiń bıyılǵı haqımızdı 

bermeydi. Úzindi qaysı shıǵarmadan alınǵan?   

 A. «Aral qushaǵında»   B. «Mıńlardlń biri»  

 C. «Internatta»    D. «Sheshen bala »  

 

25. “Qırq qız” dástanında «Suwqıldaǵan suw juqpas»,«qaqay»degen sózler kimlerge aytıladı?  

 A. Amanqul, Áshir        B. Surtaysha,Nádirsha  

 C.Sáyeke shunaq, Kóbikli dáw    D.Allayar, 

 

26. Joq, joq batır tilińizge onı almań, Heshqanday gúdikti kewlińizge salmań! 

 Meniń kewlim sútten de aq, 

 Men turǵanman hár iske taq. Úzindi kimniń tilinen bayan etilgen? 

A. Sursha    B. Otbasqan    C.Jurın   D.Mástan 

 

27. J.Aymurzaevtıń qálemine tiyisli dushpan menen gúreske tayar turǵan márt adamnıń obrazı qaysı qosıqta 

beriledi?   

 A.«Qıdırbay Sayıpov»  

B.«Tıńlańızlar»  

C.«Baxıt bulaǵı»  

D.«Ulım tıńla»  

28. Mártlikke úyreniń bolsań da jarlı, 

 Shekseńiz de balam kemtarlıq zardı, 

 Sóz kelgende tartınbaǵıl dushpannan, 

 Qolıńnan jiberme,namıstı-ardı. S. Nurımbetovtıń qálemine tiyisli bul qatarlar arqalı Aqımbet baqsı kimge 

násiyat etedi?   

A. Ótesh  

B. Berdaq  

C. Ajiniyaz  

D. Kúnxoja 

 

29. «Jolbarıs terisin jamılǵan palwan» shıǵarmasında Nestan-Darejan kimniń qızı? 

A. Hindistan patshasıParsadannıń B.Kadjetler patshasınıń  

 C. Arabstan patshası Rustevannıń D.Mulganazar patshası Faridunnıń     

 

30. Adamlar bar hayran qalarlıq, Qayır etpes zamanlasına, Ólgennen soń kókti qusharlıq, Qábir salınadı 

basına. Qosıq qatarları qaysı shayırǵa tiyisli?  

 A. T.Jumamuratov   B. T. Seytjanov  C. T.Mátmuratov    D. T.Qabulov 

1-bólim. Hárbir soraw 0,9 ball menen bahalanadı. 

1.Dórendi  kelbetlik qatnasqan  gápti anıqlań. 

A)  Jaman dos  jawdan  artıq.   B) Aq  boz  at,  aq  boz  at, shapqır aq  boz  at.  

C)  Watan  kúnnen sulıw,altınnan  qımbat.  D)  Jasıl  japıraqlar  sıldırlap  tur. 

 

2. Tuyǵı-sezim  tańlaq qatnasqan  gápti anıqlań.  

A)  Jarıqlıq, kólik  degenge  ne  jetsin,  mútáj  waqtında  isińe  jaraydı.   

B)  Zalım  Turdıqılısh  buǵıp  qaldı,  ox  neteseń.   

C)  Ǵunan  biye  júyrik  keledi  eken,  janıwar.  

D)  — A t a , harma! — dep  Sadullanıń  betine  qaradım.   

 

3. Bunı  meniń  qulaǵıma  heshkim  de  sıbırlap  kiyatırǵan joq,  tek  ózim  solay  shıǵar  dep  oylayman.  

Qospa  gáptiń  qaysı  túrine  kiredi?   

A) Qarsılas mánili dánekerli  dizbekli qospa gáp   

B)  Gezekles  mánili dánekerli dizbekli  qospa  gáp  

C)  Biriktiriwshi  mánili  dánekerli dizbekli  qospa  gáp   

D)  Awıspalı  mánili  dánekerli dizbekli  qospa  gáp   

 

4. Álle  bul jerge  balaları  keledi,álle.  óziniń  ómirlik  joldası  keledi.  Qospa  gáptiń  qaysı  túrine  kiredi?  

A)  Qarsılas mánili dánekerli  dizbekli qospa gáp  

B) Gezekles  mánili dánekerli dizbekli  qospa  gáp  

C)  Biriktiriwshi  mánili  dánekerli dizbekli  qospa  gáp   

D)  Awıspalı  mánili  dánekerli dizbekli  qospa  gáp   

 

5. Mısallardan  qospa  gápti  tabıń.  

A)  Ashıq  dalalardıń  ústi  menen  jıljıp,  tawdıń  arasına  jasırınǵan  gúzdiń  

kelbeti  bul  kúnleri  barlıq  átiraptı  timiskilenip  sharlawǵa  qaraǵan  edi.  

B)  Ol  bir  aydan  beri  usı shańaraqtıń muǵallimi bola turıp, kempir  ǵarrı  arasındaǵı jánjeldi  túsinbegenine  

ókindi.   

C) Rossiyadan qaytıp kelgen soń,  Qılıshbay  kóp  waqtın  úyinde  ótkerdi   

D) Samal  jelpip  ótken  jerlerdiń  shópleri  sarǵayıp,  toǵaydıń  japıraqları  tógile basladı. 

 

6. Gáp aǵzaları inversiyalıq  orın  tártipte kelgen gápti  anıqlań.  

A)  — Sizge  járdemlespekshi  edim,— dep juwap berdi ol.  

B)  Jazdıń  búgingi  aysız  aqshamı biraz  salqın  tarttı.   

C) Otırǵan  jerimnen  turıp,  diywaldan  háwlige  qaray  basladım.  

D)  Kóp  adamlar,  ásirese,  mádeniyat  máselesinde kitapqa  elikleydi. 

 

7.  Ómir bar inamın baǵıshlar pútkil, Pisigin, shiykisin bárin de juttıń, 

 Saparǵa shıqsań da ,  qayda barsań da Óz jurtıńnıń atın azada tuttıń- 

  Qaysı shayır qálemine tiyisli?   

 A)  A .Aripov  B)  A.Nawayı  C)  I.Yusupov  D)  A .Dabılov 

 

8. Patsha  Tamara  qaysı  shıǵarma  ushın shayırdı  altın  qálem menen  sıylıqlaydı?  

A)  «Jamiyla»      B)  «Qolqap»  

C)  «Jolbarıs  tyerisin  jamılǵan  palwan »  D)  «Parsı  namaları 

 

9. At  qıynalmay  jol  baspas, Jaraqlı  dushpan  baǵınbas, 

 Sıqmar  jomart  atanbas, Ósekshil órge  óte  almas...Úzindi  qaysı  shıǵarmadan?   

A) « Oguznama »  B) « Qıpshaqlar  sózligi» C) « Qorqıt  ata» D)  « Avesto» 

10. « Danalıq »  kitabınıń  avtorı kim?  

A) Ferdawsiy  B)  Xorezmiy  C)  X.A.Yassawiy D) S.Baqırǵaniy 

 

  2-bólim. Hárbir soraw 1,5  ball menen bahalanadı. 

 

11. Eki  kelbetlik  sózdiń dizbeklesiwinen  jasalǵan dizbekli  qospa  kelbetlik  qatnasqan  gápti  tabıń?  

A)  Balam  oqıwǵa  júdá ıqlaslı, qatıqulaq,  esitkenin  jazdırmaydı.   

B)  Dawıtbay  Qayıpov — qaraqalpaqtıń xoshhawaz  búlbúli.  

C)  Aspan  da  baǵanaǵıday  qara  kógis  emes,  aqshıl kógis  dónip  ketipti.   

D)  Kókjaldıń  reńi surǵılt  qum  túsles  bolıp,  basınıń  denesine  qaraǵanda úlkenligi  onı  aybatlandırıp  

kórsetedi.  

 

12. Jórgem sóziniń mánisin tabıń. 

A)  Awdıń  túrleri   B)  Ílaq,  qozılardı bir  qatar  dizip  baylaw   

C)  Balıq dizetuǵın  jip  D)  Nárete  toqıǵanda qollanılatuǵın  qural  

 

13. Bayanlawıshlıq  sóz  shaqabı dórendi feyil menen dizbeklesip  kelgen gápti  anıqlań.   

A) Óziń  islegendi  óziń  jelkeń  menen  kóterip  moyınlaw  kerek.  

B) Tuwrı  gúna  kóp  bolsın,  az  bolsın,  onı  moyınlaw ushın  da  qattı  batırlıq,  azamatlıq kerek.  

C)  Sermep  qılısh  ońlı-solǵa,jol  baslar  sardarı kerek. 

D)  Ay  túnde  kerek,  aqıl  kúnde  kerek.  

 

14. Eliklewish sózdiń  gápte  pısıqlawısh aǵza  xızmetinde kelgen  gápti  tabıń.  

A)  Jer  oshaqta  shúlen  qazan bıǵır-bıǵır qaynap tur.   

B)  Alıstan  esitilgen tasır-tusırǵa qulaq  saldım.  

C)  At tuyaqlarınıń pıtır-pıtır sesti  uzaqtan  esitildi.  

D)  Qalanıń  ishi  uw-shuw  boldı 

 

15. Dórendi feyil sóz  qatnasqan iyesi belgisiz  gápti  tabıń.    

A)  Úyine  jaqınlaǵan  sayın  ishi  ulı-dúpildi  bolıp  qorqa  basladı.   

B)  Onı  sózden utıp  bolmaydı.   

C)  Jumısqa  aralasqalı  berli  neler  islep, nelerdi  qoydım,  onıń  bárine  esap  bere  almayman.  

D)  Oylasıqtıń  salmaǵı  ózine  túsip  turǵanın  sezip,  waqıttı  uzaqqa  sozǵısı  kelmedi. 

 

16. Qashırındı  suwlar  oylıqqa  qaray  aǵa  beredi ,al  ol  jerde  úlken  kólshik  payda  boladı.  Qospa  gáptiń 

qaysı túri?  

A)  Bir  waqıtlı  mezgilles dánekerli  dizbekli  qospa  gáp 

B)  Izbe-izli  mezgilles dánekerli  dizbekli  qospa  gáp.   

C)  Qarsılas  dánekerli  dizbekli  qospa  gáp. 

D)  Baǵınıńqılı qospa  gáp. 

 

17. Halaqam —  sóziniń  mánisin tabıń.   

A)  Xannıń  gúnalılardı  jazalaytuǵın,  óltiretuǵın adamları.   

B)  Er adamlardıń  kiyimi   

C)  Qısqa  bas  jip   

D)  Hayallardıń basına  oraytuǵın  materialdıń  tómen  qarap,  artqa  salbıraǵan  ushı.  

 

18.  Ishinde  Nurımbet  atam  da  bar  edi,  átteń  ózi  esitpey  ketti. Qospa gáptiń quramındaǵı  jay gápler  ne 

arqalı baylanısqan?   

A) qarsılas dánekerler   B) dánekerlik xızmettegi kómekshi  sóz  

C) bayanlawıshlıq  sóz  shaqap D) dizbeklewshi dáneker  

19. Jay gáplerdi  baylanıstırıwshı dánekerler  nadurıs  qollanılǵan  gápti  anıqlań. 

A) Ishinde  Nurımbet  atam  da  bar  edi,  átteń  ózi  esitpey  ketti.   

B) Tońlar  gá  jibisti,  gá  jer  beti  qatqalaq  bolıp  qatıp  qaldı. 

C) Jol-jónekey  aqsańlap  basqan  awırıw  ayaǵı  bazda jerdi  dúńkiydi,  gá  

shóp  tırnaydı.  

D)  Ismayıl  sonsha  jol  júrdi,  solayda  elden  dárek  joq.  

 

20. 1963-jılı  « Balalıq» povesti  ushın Hamza atındaǵı  Ózbekstan  Mámleketlik  sıylıǵına  miyasar  bolǵan  

qálem  iyesi  kim?  

A)  E.Vohidov B) A .Oripov  C) Aybek  D)  H.Olimjan   

 

 3-bólim. Hárbir soraw 2,6  ball menen bahalanadı. 

21. Ondaǵı intonaciyalıq ózgeshelikler  adamlardıń  ishki  emociyalıq  sezimleri,  hár  túrli  dawıs  tolqını 

arqalı ańlatılıp  turadı. Qaǵıydaǵa sáykes juwaptı tabıń.   

A)  Jazba ádebiy  tilde  B)  Jazba hám awızeki  sóylew  tilde  

C) Dialog,tekst,sózler,ibaralarda D)  awızeki  sóylew  tilde 

 

22. Iyelik  sepligindegi  sóz  benen  dizbeklesip, sınlıq mánini bildirgen atawısh tirkewish  qatnasqan gápti 

tabıń.  

A)  Dalańlıqtıń ústine kún arqan boyı kóterildi.   

B)  Jas  shopan  qoylardıń sırtınan baqlap júrdi.  

C)  Mátjan  jumıstan  yarım  aqshamda,  geyde  tańnıń aldında  keledi.  

D)  Bul ásbaplardıń  bári  de  qardıń  astında  jatır.  

 

23.  Aqsaqal  bizler  sonsha  oylap  bul  attıń  ayaǵına  qanday  zaqım  kelgenin  bile  almay  atırmız  ne  

boldı  eken  buǵan  Replikada  neshe  jerinde  irkilis  belgisi túsirilip  qaldırılǵan?   

A)  6  B)  2  C)  4  D)  3 

 

24. Atası bul  portfeldi  kóshpeli  avtolavkadan  satıp  aldı.Gápte  anıqlawıshlıq  qatnastaǵı  sóz  dizbegi  

neshew?   

A) 1  B) 2  C)  3  D) 4   

 

25. Insan  ómiri  ushın  waqıt  turmıs  sınaǵı ekenligi,onnan  únemli  paydalanıp,iygilikli  islerge sarplaw 

haqqındaǵı  shayır  tolǵanısları qaysı  qosıqta tásirli  súwretlenedi?   

A) «Tanımasa»     B)  «Kóńilim  múlki»  

C) «Shayırlıq  eken  bul  muqaddes sezim»  D) «Dóńbekshigen  dúnyasań»   

 

26. I.Yusupov qaysı  qosıǵında  ishki  ruwxıy  keshirmelerin  monolog  formasında  jetkeredi?   

A) «Korabller  qoyımshılıǵındaǵı eles» B) «Tuwısqanlıq»   

C) «Bayıwlıǵa»    D) «Tırnalar» 

  

27. J.Aymurzaev qaysı  qosıǵında óz  elin  dushpannan  tazartıwǵa  tayın  turǵan márt,bahadır  ullarınıń  

niyeti  haq ekenligin,ata-ana,Watan  aldındaǵı perzentlik  sezimlerin  sheberlik  penen  asha  alǵan?  

A)  «Atası  menen  balası»   B) «Tıńlańızlar»  

C) «Bar balam  bar»    D)  «Watandarlıq  urıs  bloknotınan»   

 

28. « Biz geyde  óz-ózimiz  bolıp-aq  urıstıq.Qaytıp  kiyatırıp  Ertis  boyındaǵı  túrkeshlerdi shaptıq.Túrkesh  

óz  elimiz  edi.Biyopalıǵı  sebep bolıp,bizge jaw  bolıp  shıqtı.Sońınan  Az  qáwimlerin de qırǵınǵa  

ushırattıq »  Bul  pikir  kimniń  tilinen  bayan  etilgen?   

 A) Kúltegin  B) Yollıq»  C)  Bilke  qaǵan  D) Mogilan 

 

29.  Ol  hesh waqıtta  xan  bolǵan  emes.Biraq bilimi  ózine  jetetuǵın  bilgir, sóz  sóylese  ılay  suwdı  

tındırǵanday  sheshen adam bolǵan.  Pikir  kim  haqqında  aytılǵan?   

 A) Tonıkok  B)  Yollıq  C)  Bilke  qaǵan  D) Kúltegin 

  

30. «Meni  taslap  qayda  barasań  »  dep kózi  móltildep  qız  qarsı  aldına  kelip  tura  qaldı.Sol  qızdan  

túsken  ushqın júreginde  ǵıjlap tur.Esine  alǵan  sayın  ıshqı  otı  lawlap , jigitti elitip  biyhal  etip  baratır. 

Úzindi  qaysı  shıǵarmadan?  

A)  «Qaraqalpaq dástanı  »poeması  B) «Jámiyla  » povesti  

C)  «Ájiniyaz  »  romanı   D)  «Urıs  dártleri » poeması  

1-bólim. Hárbir soraw 0,9 ball menen bahalanadı. 

1.  Sózlerdiń seplik qosımtaları  hám tirkewishler arqalı baylanısıwına   basqarıw delinedi.   Bul qaǵıydada   

qaysı  seplik qosımtaları názerde tutılǵan?  

A)  Barıs, tabıs, orın, shıǵıs    B) Ataw, iyelik  barıs,  orńn     

C)  Iyelik , barıs,  tabıs, orın  D)  Barıs, tabıs, orın, shıǵıs    

 

2. Boran onı narttay mayıstırǵısı keledi, al ol bir qırınlaw menen qoy qoraǵa betleydi. Berilgen gápte qanday  

dáneker qatnasqan? 

A) Awıspalı        B) Qarsılas         C) Biriktiriwshi    D) Gezekles 

 

3. Bolsa  janapayı ózi qatnaslı sózdiń keyninde kelip, onı basqa sózlerden  ... ,  ...  kórsetedi. Qaǵıydanı 

tolıqtırıń. 

A) Keńeytip      B) ayırıp, bóleklep    C) Tolıqtırıp    D) Kúsheytip, tolıqtırıp  

 

4.  Mıs,  mis,  mısh,  mish janapayları  qanday     mánilerin ańlatadı. 

A)  Ótiniw   B) Boljaw  C) Buyrıq- ótinish  D) kek etiw, mısqıllaw 

 

5.    Sóz-gáplerdiń   qaysı túrinde   tiykarǵı  gápten ańlasılǵan pikirge   qatnaslı sóylewshiniń sorawın   

bildiredi. 

A) Tańlaw sóz-gápler     B) Soraw sóz-gápler 

C) Maqullawshı   sóz-gápler    D) Biykarlawshı  sóz-gápler   

 

6. Jer  de,  janlı  maqluqlar  da,  hámme  tiri  zat qısqı uyqıdan oyandı.Gápte qaysı   birgelkili aǵzalar   

qatnasqan?  

A) Birgelkili  baslawısh         B)  Birgelkili bayanlawısh  

C) Birgelkili tolıqlawısh       D)  Birgelkli   anıqlawısh   

 

7.  ma/me (ba/be, pa/pe), she soraw hám ǵoy anıqlaw janapayları arqalı  gáptıń  qaysı túri  jasaladı?   

A) Xabar gáp  B) Soraw gáp  C) Úndew gáp  D) Buyrıq  gáp  

 

8.  Iyesi ulıwmalasqan gáptiń bayanlawıshı, kóbinese   ekinshi bettegi  ...   meyilden, geyde     ...  meyilden   

de boladı. 

A) Buyrıq, anıqlıq  meyilden   B) Anıqlıq, shárt   meyilden     

C)  buyrıq , shárt  meyilden.   D)  Tilek, maqset  meyilden  

 

9.   Feyil bir bas aǵzalı gáptiń  qaysı túri   -ıp/-ip, -p qosımtalı hal feyil hám bolmaydı kómekshi feyiliniń 

dizbeklesiwinen boladı. 

A) Iyesi belgisiz gáptiń     B) Iyesiz  gáptiń     

C)  Iyesi belgili  gáptiń   D) Iyesi ulıwmalasqan  gáptiń 

 

10. Qanday usılda baylanısqan  sóz dizbekleri   anıqlawıshlıq   qatnastı   ańlatadı? 

A) jupkerlesiw hám úylesiw    B) Kelisiw hám úylesiw 

C) Basqarıw   hám  úylesiw    D) Jupkerlesiw  hám úylesiw   

 

2-bólim. Hárbir soraw 1,5  ball menen bahalanadı. 

 

11.   Qaysı  gáptiń bayanlawıshları,  kóbinese anıqlıq meyildiń 3-bet, házirgi, keler hám ótken máhállerinde  

qollanıladı. 

A) Iyesi belgisiz gáptiń       B) Iyesiz  gáptiń     

C)  Iyesi belgili  gáptiń    D) Iyesi ulıwmalasqan gáptiń.  

 



 

    

 
 

 

 

 

 

Olimpiada topshiriqlari (II tuman bosqichi) 
QORAQALPOQ TILI VA ADABIYOTI 11 

 

Fan olimpiadalari bo‘yicha iqtidorli o‘quvchilar bilan ishlash departamenti 

12. — Sonda onı usı  jerge  tigesiz  be? — álbette.  

. — Durıs pa, joldas   Dáwletov? — Durıs. 

 —Búgin  qayda,kimniń  úyinde  qonasız? — Siziń  úyde. — Júdá   jaqsı. 

Berilgen  mısallar   sóz-gáplerdiń  qaysı  túri   ekenin   tabıń.  

A) Maqullawshı sóz- gáp    B) Biykarlawshı sóz- gáp     

C) Tańlaq  sóz-gáp         D) Qaratpa sóz – gáp   

 

13. Jún oramal, bılǵarı   etik, qızıl kóylek, úyir-úyir jılqı. Berilgen mısallarda qanday baylanıstaǵı  sóz 

dizbegi  berilgen? 

A) Anıqlawıshlıq      B) Pısıqlawıshlıq     C) Tolıqlawsılıq   D) Bayanlawıshlıq  

 

14.  ...  qatnastaǵı sóz   dizbeginiń baǵınıńqı sıńarına qayda? qaydan? qayerde? 

qashan? qalay? qáytip? t.b. sorawlar qoyıladı. Kóp noqattıń ornına  sáykes keletuǵın juwaptı tabıń.   

A) Anıqlawıshlıq      B) Pısıqlawıshlıq     C) Tolıqlawsılıq   D) Bayanlawıshlıq  

 

15. Tolıqlawıshlıq    qatnas basqarıw usılında baylanısqan  ...    arqalı bildiriledi. 

A) atawısh hám feyil    sóz dizbekleri      B) Turaqlı  hám feyil  sóz dizbekleri  

C) Atawısh sóz dizbekleri                           C) Feyil sóz dizbekleri  

 

16. Birgelkili aǵzalı gáplerdiń quramı hám ayqınlanıwshı, hám  ulıwmalastırıwshı sózli bîlıp kelgende,  

ayqınlanıwshı sózden aldın qanday  irkilis belgisi  qîyıladı?  

A) Útir        B) Qos noqat      C) Sızıqsha     D) Noqatlı útir   

 

17. Yaǵnıy, 1924-jıldan  baslap  «___________”      gazetasınıń shıǵa baslawı publicistikalıqstildiń 

qáliplesiwine tiykar bolǵan.  Kóp noqattıń ornına juwaplardan sáykesin tabıń.    

A) Qaraqalpaqstan jaslları     B) Jetkinshek      

C) Egedeler  sawatı      D) Erkin Qaraqalpaqstan 

 

18. Ol  misli  háwlide  jatqan    Arıslan,  

Tek  ashıwı  kelseǵana   tarısqan.  Yusup Has Hajibtiń qosıq qatarlarınan berilgen úzindide ne haqqında   

aytpaqshı   bolǵan? 

A) Tildiń  payda  záleli haqqında   B) Jası úlkendi húrmetlew  haqqında 

C) Ata ananı húrmetlew haqqında  D) Dos tabıw haqqında  

 

 

19. aq,  ay,  aw,  áy,  a,  á,  sa,  se,  da  t.b. sıyaqlı janapaylar qanday  irkilis  belgisi  arqalı jazıladı? 

A) defis   B) Noqatlı   útir   C) Útir    D) Qos noqat       

 

20. Qanday   dánekerler tákirarlanbay, eki qatarlı birgelkili aǵzalardı baylanıstırıp kelse,  birgelkili 

aǵzalardıń arasına  útir qoyılmaydı? 

A) Biriktiriwshi hám awıspalı    B) Biriktiriwshi hám   qarsılas  

C) Dizbeklewshi  hám awıspalı  D) Awıspalı hám  qarsılas   

 

3-bólim. Hárbir soraw  2,6  ball menen bahalanadı. 

 

21. “Baxıtlı zaman” atamasında dóretilgen  shıǵarmanıń  avtorların hám janrın tabıń?  

A) Á.Shamuratov  poema,  J.Aymurzaev  qosıq 

B) B.Qayıpnazarov  gúrriń, Ǵ.Seytnazarov qosıq 

C) T.Seytjanov qosıq, Á.Shamuratov gúrriń 

D) J. Aymurzaev qosıq, B.Qayıpnazarov poema 

22. Kishipeyil,  aq kókirek múlayım,  Kórgende ashılar kewil sarayım, 

Qarshadaydan qasımda edi,...............,  Júrek súygen jas ómirin jazayın. 

Úzindi qaysı shıǵarmadan alınǵan hám kimge berilgen táriyip?   

A) J.Aymurzaevtıń  “Qıdırbay Sayıpov” , Qıdırbayǵa 

B) J.Aymurzaevtıń “Qıdırbay Sayıpov”, Juman aǵaǵa 

C) K.Sultanovtıń “Dáwir táriypi” Ótemurat baǵmanǵa 

D) Ǵ.Seytnazarovtıń  “Atpas bolar aqquwdı” Shopan ataǵa 

23. Qarasha xannıń waǵında,Qatın erdiń tusında, 

Qoblan elde   barında, Sendey patsha  bolmasaq ta, 

Azǵana  elge  tóre  edik. "Qoblan" dástanındaǵı kimniń sózı?       

A) Qansulıw   B) Qurtqa       C) Ǵarrılar     D) Qıdırbay 

 

24. Qıs penen jazdıń dialog formasında alma-gezek sáwbetlesiwi arqalı ertedegi túrkiy kóshpelilerdiń 

turmısı sóz etiletuǵın shıǵarmanı tabıń?   

A) M.Qashqarıy “Túrk sózligi toplamı”    B) Yugnakiydıń “Haqıyqatlar sıylıǵı” 

C) Y.H.Hajib “Baxıtqa baslawshı bilim”        D) Abaydıń qara sózlerinen 

 

25. Ótesh shayırdıń qaysı qosıǵında Orazbaydıń, Manawbaydıń haqısın ala almaǵanlıǵı sóz etiledi ?  

A) “Shermende”          B) “Asarman”   C) “Jetermen”    D) “Izimbet” 

 

26. Publicistikalıq stildiń qáliplesiwine  ne sebep boldı?  

A) “Erkin Qaraqalpaqstan”  gazetasınıń shıǵa baslawı 

B) “Álipbe”kitabıniń shıǵa baslawı 

C) “Egedeler sawatı” sabaqlıǵınıń  shıǵa baslawı 

D) Jurnalist hám xabarshılardıń kóbeyiwine baylanıslı 

 

 

27. Ózbek til iliminiń sóylew mádeniyatı  tarawı aldında turǵan mashqala hám wazıypalar haqqında kimniń 

qanday miynetinde sóz etiledi?  

A) H. Begmatov “Ózbek nutqi madaniyati ocherklari” 

B) B.I.Golovin “Sóylew mádeniyatı tiykarları ” 

C) A. Nawayı  “Maxbubul qulub” 

D) Xarun ar Rashid “Ózbek nutqi madaniyati ocherklari” 

 

28. Tildegi kóp qollanılatuǵın hámmege ortaq sózlerdi ádebiy tildiń qanday birlikleri quraydı?  

A) leksikalıq birlikler  B) sintaksislik birlikler 

C) morfologiyalıq birlikler  D) stilistikalıq birlikler  

 

29. Qaraqalpaq eski jazba tili Orta Aziya túrkiy xalıqları ushın ortaq qanday jazıw tiykarında payda boldı?  

A) Shaǵatay     B) Túrkiy    C) Pecheneg       D) Arab 

 

30.  Ǵazlar awıl óstinen óte bergende, bir ǵaz bólinip shıǵıp tómen qaray sırǵıdı.  Qospa gáptiń qaysı túri 

hám qanday grammatikalıq qural arqalı baylanısqan? 

A) Baǵınıńqılı qospa gáp, bayanlawısh formaları 

B) Kelbetlik feyil toplamlı jay gáp 

C) Dizbekli qospa gáp, bayanlawısh formaları     

D) Ayrımlanǵan aǵzalı jay gáp 

